
 

UNITED STATES DISTRICT COURT FOR THE SOUTHERN DISTRICT OF FLORIDA 

 

POU NOTIFIKASYON NAN LANG KREYOL VIZITE PAJ WEB NOU 
  

Notis pou Chofè ak Lisans oswa Propriyetè Otomobil 

Nan Florida 

Agreman sou yon Prosè Kolektif ki kapab Afekte Dwa ou Genyen. 

Yon tribinal federal otorize notifikasyon sa-a.  Sa-a se pa yon solisitasyon avoka.  Ou pa ankòz. 

 Gen yon akò / agreman yo propoze nan pou Aksyon Kolektif ki fè reklamasyon ke sèten moun te 

vyole lwa Driver’s Privacy Protection Act (“DPPA”), ansanm ak Atik 42 U.S.C. §1983 (“Atik 

42”) (Ak pou Proteksyon Enfòmasyon Prive Chofè) 

 Lwa DPPA regilarize fason yon moun gendwa pran epi itilize enfòmasyon tankou non moun, 

nimero lisans ak adrès ki kenbe nan papye depatman Sikilasyon (Motor Vehicles). Defandan ki 

ankòz nan prosè sa-a,  yo panse yo pa fè anyen ki mal. 

 Ou-menm, ou fè pati moun ki pral bènefisye nan agreman sa-a si ou gen yon lisans, yon 

rejistrasyon otomobil, oswa yon kat idantifikasyon nan Florida Department of Highway Safety 

and Motor Vehicles (“DHSMV”) depi 1 Jen, 2000 jis rive 30 Septanm, 2004.   

 Ke ou pran yon desizyon ou non, Agreman yo Propoze a afekte dwa legal ou genyen.  Nan 

notis la , nou eksplike dwa ak opsyon ou genyen, ansanm ak dat limit pou egzèse dwa sa-yo 

Tanpri pran tan pou fè lekti tout notis la. 

 

 
YOUR LEGAL RIGHTS AND OPTIONS IN THIS PROPOSED SETTLEMENT: 

 
DWA AK 

OPSYON OU 

GENYEN 

KISA YO VLE DI? DAT LIMIT 

OBJEKTE Ekri Ofisye Tribinal la (Clerk of the Court) rezon poukisa ou 

pa renmen Agreman yo Propoze a. Non ak adrès Ofisye a 

(Clerk of the Court)  nou mete li nan parpgraf 14 nan Notis. 

Pou konnen ki fason pou fè objeksyon an, tanpri li paragraf 

14. 

Depoze lèt la 

lapòs nan dat oswa 

avan 16 mas, 

2009. 

ALE NAN 

TRIBINAL 

Ekri Ofisye Tribinal la (Clerk of the Court) epi mande pou 

pale nan tribunal la pou di ou dakò Agreman Propoze a jis e 

ekitab.  Ou va jwenn plis enfòmasyon nan paragraph 14 a 17. 

Depoze lèt la 

lapòs nan dat oswa 

avan 23 mas, 

2009. 

PA FE ANYEN Pou resevwa bènefis Agreman Propoze a ou pa bezwen fè 

anyen spesyal.  Jou Tribinal la aprouve Agreman Propoze a, 

ou pral oblije respekte Zòd Final Tribinal la epi retire tout 

reklamasyon ou ta genyen sou fason yo Eksplike Agreman 

Propoze a dwe fèt.   

Anyen 

ENFÒMASYON JENERAL 

1.  Eske Notis-sa-a aplikab pou mwen?  

Si ou te gen yon lisans otomobil, rejistrasyon otomobil, oswa yon kat idantite ki soti DHSMV nenpòt kilè 

depi 1er jen, 2000 jis rive 30 septanm 2004, ou fè pati de Agreman Kolektif la. 

Notis-sa-a pral enfòme sou dwa ou genyen nan Agreman Propoze a . Apre tout objeksyon fini rezoud 

Agreman Propoze a pral finalman vin aprouve. Si Agreman Propoze a vin aprouve, ou pral bènefisye de 

sekou ke Agreman Propoze founi. Yonfwa Agreman Propoze a finalize, ou pral oblije respekte desizyon 

an ak tout lòt zòd ki nan Agreman Propoze a.    

Notis-sa-a se sèlman yon rezime de Agreman Propoze a. Nan yon lòt dokiman pi long ki rele Règleman 

Agreman, genyen ankò plis detay sou Agreman Propoze a, Dat Efektif li, dat limit, ansanm ak pòsyon ki 

disponib pou ou. Ou kapab jwen yon kopi nan www.flhsmv.gov/ddl/DPPAInfo.html  

Prosè a rele Collier, et al. v. Dickinson, et al., No. 04-21351-CIV-MARTINEZ-BROWN.  Jijman devan 

tribunal United States District Court for the Southern District of Florida, ak Jij Jose E. Martinez ki 

anchaje de prosè a.  Moun ki inisye prosè rele “Plentif.” Moun yo ki ankòz yo rele “Defandan.”  Moun  ki 

dakò pou regle prosè se “Defandan”yo. 

Defandan yo se Fred O. Dickinson, III, Carl A. Ford ak Sandra Lambert. 

2.  Poukisa yo ap prosè-sa-a ? 

An vyolasyon lwa DPPA, Plentif  yo reklame ke Defandan yo itilize Enfòmasyon Pèsonèl ak Enfòmasyon 

Pèsonèl de Gran Enpòtans nan papye depatman sikilasyon an vyolasyon ak lwa DPPA. Defandan yo 

denye ke yo fè anyen mal. 

Apre plizyè lane nan litij, Tribinal la mande pati yo pou yo fè yon antant. An konsekans, pati yo dakò pou 

yo fè Regleman Propoze sa-a pou evite depans ak risk ale nan jijman.  

3.  Kisa ki Aksyon Kolektif la? 

Aksyon Kolektif, se yon prosè ki mete plizyè reklamasyon ansanm devan yon Tribinal. Nan Aksyon 

Kolektif, Plentif ki inisye prosè a rele Reprezantan Klas la, oswa Plentif Atitre. Yo liste non yo sou papye 

kòm prensipal nan ka-a.  Yo fè prosè a an favè plizyè moun ki gen reklamasyon tankou yo. – yo rele sa-a 

“Klas la” oswa “Manm Klas la” e se posib ou menm ou se yon manm klas la. Reprezantan Klas la inisye 

prosè a kòm yon aksyon kolektif propoze. Lè pati yo te rive deside sou yon Regleman Propoze, Tribunal 

la pa te ankò deside si prosè a ta kapab avanse nan nivo Aksyon Kolektif. 

An akò ak Regleman Propoze a, Defandan yo aksepte pou pemèt prosè a  antre kòm aksyon kolektif dapre 

Lwa Federal Prosedi Sivil 23(b)(2) [Federal Rule of Civil Procedure 23(b)(2)], men sèlman pou objektif 

regleman. Sou kondisyon, Tribinal la yon klas pou objektif regleman sèlman, dapre Règ 23(b)(2). Si 

Regleman Propoze a pa aprouve alafen, alò prosè a pa aksyon kolektif ankò. 

4.  Poukisa gen yon Agreman Propoze? 

Tribinal la pa deside ki moun ki gen rezon oswa ki gen tò nan ka sa a.  Toulede pati yo dakò pou fè yon 

regleman kolektif pou evite depans ak risk ale nan jijman long epi pèdi tan nan tribinal kasasyon.  

Na mwa mas 2008, Tribinal la òdòne pati yo patisipe nan abitraj. Se yon fason fòmel pou moun kapab wè 

si gen mwayen rezoud problèm yo ak asitans yon profesyonèl ke tribinal aprouve: moun sa rele yon 

“medyiatè”. Te gen yon medyatè ak eksperyans ki pase plizyè sesyon ak opozan yo. Negosyasyon yo te 

entans epi difisil, epi kèkfwa bagay te chofè. Reprezantan Klas la ansanm ak avoka ki reprezante Klas la 

panse ke yon Regleman Propoze se meyè aranjman pou Manm Klas la. Tribunal ki anchaje de prosè a 

aksepte yon premye Regleman Propoze sa a, epi li òdone piblikasyon notis sa-a pou eksplike aranjman an.    

KIMOUN KI FÈ PATI AGREMAN PROPOZE A 

5.  Kijan mwen konnen si mwen fè pati Agreman Propoze a? 

Ou se manm Agreman an si ou te gen yon lisan otomobil, rejistrasyon machin, oswa yon kat 

idantifikasyon ki soti nan DHSMV nenpòt kilè depi 1 jen 2000 rive 30 septanm , 2004. Tribinal deside ke 

tout moun kategori sa-a dekri se yon manm nan Klas la: 

Tout antite natirèl ki detni yon lisans otomobil, kat idantifikasyon oswa rejistrasyon machin 

nenpòt kilè depi 1 jen 2000 rive 30 septanm 2004.    

“ Enfòmasyon Pèsonèl” vle di enfòmasyon ki idantifye yon noun, tankou foto, nimero sekirite sosyal, 

nimero idantifikasyon lisans, adrès (pa 5 nimero zipkòd la), nimero telefòn, enfòmasyon medical, 

enfòmasyon dezabilite, ki soti nan papye otomobil.  Sa-a pa konte enfòmasyon ki soti nan aksidan 

machin, vyolasyon trafk, oswa kondisyon lisans ou.  

“Enfòmasyon Pèsonèl de Gran Enpòtans” vle di foto oswa imaj yon moun, nimero sekirite sosyal, 

enfòmasyon medical ou dezabilite, ki soti nan papye rejistrasyon otomobil.  

"Desizyon Final" se dat lè Tribinal la prononse lòd final pou aprouve Akò Agreman an.   

6.  Eske gen eksepsyon oswa moun ki pa ladan? 

Non, pa gen eksepsyon pou yon moun patisipe nan Klas Akò a. Ou pa kapab di ou pa vle patisipe nan 

Agreman Propoze a. 

7.  Mwen toujou pa konnen se mwen ladan. 

Si ou toujou pa konnen si ou fè pati nan Group la, ou kapab vizite www.flhsmv.gov/ddl/DPPAInfo.html 

pou plis ransèyman. 

BÈNEFIS AGREMAN PROPOZE A 

8.  Ki bènefis Agreman Propoze a bay? 

Bènefis Agreman Propoze a pou moun nan Group la vini anba kategori “dedomajman ekitab”.  Agreman 

Propoze a mande pou Tribinal bay Lòd Final ki oblije Defandan yo ansanm ak Florida Department of 

Highway Safety and Motor Vehicles (“DHSMV”) depanse pou yo etabli, enplemante, epi mentni politik 

ak prosedi spesifik e sibstansyèl alekri pou amelyore mezi de sekirite, proteksyon zafè prive moun, an règ 

avèk DPPA lè yo obtèni, itilize, oswa devwale Enfòmasyon Pèsonèl ak Enfòmasyon de Gran Enpòtans 

nan papye rejistrasyon otomobil. Tout Moun nan Group la dwe resevwa bènefis amelyorasyon valab sa- 

yo. Defandan yo ak DHSMV dakò bay dedomajman ekitab ansanm, epi peye kredi lajan ki an rapò ak 

dedomajman ekitab la konsa: 

 1.  Dedomanjman Ekitab.  Sa-a vle di ke Defandan yo site epi yo gen konsantman Florida 

Department of Highway Safety and Motor Vehicles (“DHSMV”) pou enplemante dedomajman ekitab 

sa-yo: 

 

 (A)  Transparans. 

        (1) The DHSMV pral enprime yon deklarasyon sou lisans Florida (“DL”) ak sou notis 

renouvèlman rejistrasyon machin Florida (“DMV”) e sou GoRenew.com, ki pral refere moun ki resevwa 

notis yo pou yo ale sou yon Paj Web ki montre lwa e politik Florida ak lwa Federal DPPA spesifikman 

(Paj DPPA a). DHSMV pral ekri menm enfòmasyon sa-a nan biro kote piblik la konn ale.    

        (2) Nan Paj Web DPPA a,  DHSMV pral mete yon lyen ki refere rekizisyon dosye piblik e ki 

pral bay enfòmasyon kijan pou obtèni non ak adrès konpanyi ak moun ki te achte enfòmasyon proteje nan 

men DPPA (DPI) selon egzanpsyon DPPA, ikonpri revandè otorize, ansanm ak yon deskripsyon papye yo 

te rekizisyòne ak tou egzanpsyon DPPA ki te pemèt yo rekizisyòne e resevwa enfòmasyon an. Pral gen 

yon nòt sou Paj Web DPPA a pou eksplike ke DHSMV pa an mezi detèmine ki dosye DPI an patikilye yo 

te devwale bay DHSMV ak lòt antite.   

        (3) DHSMV gen pou kreye yon Paj Web pou piblik la nan  ¶1(A)(1) anro a {ekz., Paj Web 

DPPA a) ki dedye pou etabli lwa federal ak lwa  e politik Florida ki gen rapò ak DPPA. Paj Web sa a 

pral relye dokiman piblik an rekizisyon nan fason ki dekri nan ¶1(A)(2)  anro a. 

 (B) Staj pou pou pèsonèl. DHSMV gen pou prepare epi enplemante politik ak prosedi alekri , 

pou itilize nan preparasyon staf an konfòmite ak politik e prosedi DPPA, pou pèsonèl DHSMV ki responsab 

pou reponn rekèt nan men lòt moun pou DPPA.  

 (C) Kreyans Kliyantèl.  DHSMV pral gen pou modifye fòmilè HSMV 85054 ansanm ak 

chak memorandòm akò avèk revandè DPI yo pou mande rekizisyonè DPPI deklare entansyon yo kòman 

yo pral itilize DPI sa-a, anba sanksyon lalwa pou parjur, epi pou yo fè deklarasyon ke DPI sa-a pral 

itilize sèlman pou objektif ke DPPA otorize. 

  (D) Aderans a Egzijans DPPA.  Defandan yo pa kapab, an konesans de kòz, obtèni, 

devwale, ni itilize enfòmasyon pèsonèl ki soti nan dosye DHSMV pou objektif DPPA pa otorize. 

 2. Dedomajman Lajan.  DHSMV dwe kredite $1.00 bay chak Manm Group ki 

anrejistre, oswa renouvle rejistrasyon otomobil yo ak DHSMV ant konte 1 jiyè 2009 rive 30 jen 

2010. Chak Manm Group la atitre kredi sèlman pou $1.00 san konsiderasyon pou konbyen 

machin li genyen anrejistre pou peryod aplikab la. Si yon Manm Group anrejistre oswa renouvle 

rejistrasyon sou plis pase yon machin pandan peryòd aplikab la, $1.00 kredi a aplike sou premye 

machin ki anrejistre a. 

 3. Dedomajman Depans.  Opozan yo dakò ke enjonksyon dedomajman pou Agreman sa-a 

sibstansyèl, kalkilab e bènefisye tout Group la.  DHSMV ap sibi tout depans asosye pou li konfòme ak 

Dedomajman ke Agreman sa-a egzije. 

Defandan yo avèk DHSMV dakò pou peye tou lajan ki nesesè pou pibliye notis sa-a; adopte mezi pou 

amelyore proteksyon zafè prive; administre Agreman an; epi peye Reprezantan Group la yon prim 

ensantif; lèfini peye avoka Plentif yo pou depans legal jiska yon sèten montan. 

Okenn Manm  Group la pa genyen pou peye anyen pou bènefisye de prosedi dedomajman ke Agreman 

an egzije. 

 

9.  Kilè Agreman Propoze a ap antre anfòs? 

Tribinal la pral dirije yon odyans 15 avril 2009,  a 10 :30 a.m., pou deside si pou li aprouve Agreman 

Propoze a. Menmsi Tribinal la aprouve Aranjman Propoze a, kapab genyen apèl. Tan pou apèl varye e li 

kapab pran plis pase yon làne.   

Dat efektif la se dat lè apèl yo konplete epi Aranjman Propoze a vin final. 

Aranjman Propoze a antre anfòs lè Tribinal la bay dèny aprobasyon li epi tout peryòd objeksyon ak apèl 

vin final.  

10.  Kijan Aranjman Propoze a afekte dwa mwen genyen? 

De yon fason jèneral, si Tribinal la finalman aprouve Aranjman Propoze a, ou pral revoke dwa pou inisye 

yon prosè tankou sa-a kont Defandan yo. Sa-a vle di ou pa kapab mande dedomajman ekitab, likidasyon 

legal pou domaj, oswa pinisyon pou domaj kont okenn Defandan paske yo devwale DPPA-Enfòmasyon 

Pèsonèl Kontrole, oswa Enfòmasyon Pèsonèl Enpòtan an vyolasyon lwa DPPA a. Ou pral renye tout 

reklamasyon ke ou konnen, ni ke ou pa konnen yo. Ou pa pral kapab non plis fè yon lòt prosè an group 

kont reklamasyon yo nan ka sa-a, ni kont reklamasyon ki ta kapab prezante nan prosè a.      

Sepandan, ou va toujou gendwa inisye yon prosè pèsonèl kont nenpòt nan Defandan yo pou domaj 

finansye ke ou ta kapab reklame paske sa soti nan fè ke nenpòt nan Defandan yo ta devwale Enfòmasyon 

Pèsonèl ou, oswa  Enfòmasyon Pèsonèl Kontrole an vyolasyon lwa DPPA a.  ¶12 Akò Aranjman an 

eksplike kondisyon egzak pou demèt, ou kapab wè sa-a nan Paj Web Agreman Klas la, 

www.flhsmv.gov/ddl/DPPAInfo.html.  

Lòd Tribinal la aplike a ou-menm menmsi ou fè objeksyon oswa ou gen lòt reklamasyon, prosè, oswa 

demach ki kòmanse kont okenn Defandan yo. Si ou gen kesyon apropo demisyon nan prosè, ou ta dwe 

vizite www.flhsmv.gov/ddl/DPPAInfo.html. pou plis ransèyman, oubyen konsilte yon avoka. 

11.  Eske mwen ka chwazi pa patisipe nan Agreman Propoze a? 

Non. Agreman Propoze a mande pou Defandan yo ak DHSMV enplemante prosedi pou amelyore 

ekzijans pou respekte DPPA ki benefisye tout Manm Group la menm jan. Fason nou te eksplike anro a, 

kalite proteksyon legal sa-a rele “enjonksyon.”  Alòs, nan kalite prosè group sa-a, ou pa kapab retire tèt 

ou de Klas la ni soti nan Aranjman Propoze a.  

Men jan yo eksplike tou, ou toujou gendwa inisye prosè pèsonèl kont nenpòt nan Defandan yo pou 

dedomajman pou lajan ke ou kapab montre yo dwe ou. 

AVOKA KI REPREZANTE OU 

12.  Eske mwen gen yon avoka nan prosè a? 

Wi. Tribinal la aprouve moun sa-yo pou reprezante Manm Klas la: 

 Tod Aronovitz nan Aronovitz Jaffe, Miami, Florida; 

 Lawrence D. Goodman ak John Devine, nan Devine Goodman Pallot Rasco & Wells, P.A.,  

Miami, Florida; 

 Joel S. Perwin, nan Joel S. Perwin, P.A., Miami, Florida; 

 Peter A. Portley, nan Portley ak Sullivan, P.A., Lighthouse Point, Florida; 

 David D. Welch, nan David D. Welch Law Offices, Pompano Beach, Florida. 

 

Avoka sa-yo rele Avoka Group. Tribinal la apwente Tod Aronovitz ak David D. Welch kòm Avoka 

anchèf pou Klas la. 

Ou pa gen pou peye pou avoka sa-yo. Si ou vle se avoka pa ou ki pou reprezante ou, ou kapab anplwaye 

youn ak lajan pa ou. 

13.  Kijan avoka yo pral touche?  Kisa kat Reprezantan Group la ap resevwa? 

 

Avoka Group la pral mande Tribinal la aprouve ònorè ak depans pou $2, 850,000.00, pou senk làne jefò 

ak tan yo pase sou prosè sa-a. Defandan yo pral peye lajan Tribinal la aprouve nan tan ak fason ki 

eksplike nan Akò Aranjman an. 

Avoka Group la pral mande Tribinal al aprouve prim ensantif pou $3,000 pou peye chak Reprezantan 

Group la pou tan ak resous yo depanse nan reprezante ou depi prosè a kòmanse nan 2004.  

Tribinal la dwe aprouve toulede: depans pou ònorè avoka pou Avoka Group la, ak prim ensantif la pou 

Reprezantan Group la. Defandan yo pral peye montan Tribinal la aprouve , epi okenn Manm Group la pa 

dwe, ni pa gen pou peye okenn lajan pou avoka, oswa prim ensantif.  

OBJEKSYON KONT AGREMAN PROPOZE A 

14.  Kijan pou fè Tribinal la konnen mwen pa dakò ak Agreman Propoze a? 

Si ou se yon Manm Group la, ou kapab mete objeksyon si ou pa renmen nenpòt moso nan kesyon an. Ou 

kapab bay rezon poukisa ou panse Tribinal la pa ta dwe aprouve li.  Tribinal la ap konsidere pozisyon ou. 

Pou mete objeksyon, ou dwe poste yon lèt objeksyon bay Clerk of the Court, United States 

District Court, Southern District of Florida, Wilkie D. Ferguson, Jr. United States Courthouse, 

400 North Miami Avenue, 8th floor, Miami, FL  33128."  Lèt la dwe poste nan dat oswa avan 16 

mas, 2009. 

 

Objeksyon an dwe kontni sa-a ki suiv la: 

 Non prosè a:  Collier, et al. v. Dickinson., et al, No. 04-21351-CIV-MARTINEZ-BROWN; 

 Non ou, adrès ou  ak nimero telefòn ou; 

 Yon deklarasyon de objeksyon ou epi yon rezime rezon poukisa ou objekte; 

 Tout kopi dokiman ki alabaz objeksyon ou; epi 

 Yon deklarasyon pou di si ou-menm oswa avoka ou ap prezante nan odyans final pou pale sou 

objeksyon ou fè yo. 

Si avoka ou oswa ou-menm mande pou parèt nan odyans final la, an plis de bay enfòmasyon nou mande 

anro a, ou dwe bay sa-a ki suiv la: 

 Idantifye pwen ou vle debat nan odyans la; 

 Voye tout kopi dokiman ou gen entansyon itilize nan odyans la; 

 Deklare kantite tan ou bezwen pou debat nan odyans la, epi  

 Deklare si ou gen entansyon fè avoka a pale pou ou. 

Si ou gen entansyon mennen yon avoka, avoka ou dwe voye yon notis alekri bay Clerk of Court pa pita ke  

23 mas, 2009 pou di ke li pral parèt nan tribinal  

Pou plis ransèyman sou dènye odyans pou aprouve aranjman an, gade Kesyon 15, 16, ak 17 anba-a. 

Amwenske ou soumèt yon objeksyon atan e anrèg, selon obligasyon sa-yo, yo pa pèmèt ou objekte, ni 

parèt nan tribinal jou odyans final la, oswa fè apèl kont dènye aprobasyon Tribinal la, Akò Propoze a, 

sispansyon prosè a, ni prim Tribinal la aksepte otorize pou peye depans Avoka Group la, oswa prim 

ensantif Tribinal la bay pou kat Klas Reprezantan yo. 

Si ou vle entèvni kòm patisipan nan Litij la, ou dwe prepare mosyon pou entèvni ak Tribinal la nan dat 

oswa avan 9 mas, 2009. 

DENYE JIJMAN POU TRIBINAL LA APROUVE  

15.  Kilè epi kikote Tribinal la ap deside si li aprouve Agreman Propoze a?  

 

Tribinal la pral fè yon dènye jijman ekitab pou aprouve Agreman Propoze a.  Ou gendwa vini e ou 

gendwa mande pale, men ou pa oblije fè ni youn ni lòt. 

Dènye jijman ekitab la ap fèt nan dat 15 avril, 2009 a 10:30 a.m.  devan Jij Jose E. Martinez, United 

States District Court for the Southern District of Florida, Wilkie D. Ferguson, Jr. United States 

Courthouse, 400 North Miami Avenue, Miami, Florida 33128, nan chanm Tribinal Judge Jose E. 

Martinez.   

Pinga ekri ni telefòne jij la apropo notis sa-a nan prosè a. 

Diran dènye odyans la, Tribinal la pral konsidere si Agreman Propoze a ekitab, rezonab e adekwa. Si gen 

objeksyon atan e anrèg, Tribinal la ap konsidere yo.  Tribinal la pral koute tout moun ki te mande 

pèmisyon pale nan jijman epi ki te respekte kondisyon ak lòt obligasyon pou fè objeksyon fason yo te 

eksplike nan Kesyon 14 la. 

Tribinal la kapab deside tou konbyen pou li pèmèt Avoka Group la ak Reprezantan Klas la touche. Apre 

jijman Tribinal la pral deside si pou li finalman aprouve Agreman Propoze a. Kapab genyen apèl apre sa-

a. Nou pa konnen konbyen tan desizyon sa-yo pral pran.   

Tribinal la kapab chanje dat dènye jijman ekitab la san notifye Group la. 

Dènye jijman pou aprouve a se nan dat 15 avril 2009 a 10:30 a.m.  

16.  Eske mwen oblije vininan jijman an? 

Non. Avoka Klas la pral reponn tout kesyon Tribinal kapab genyen.  Men ou kapab vini sou depans 

pèsonèl ou.  Ou gendwa reprezante tèt ou kòm avoka si ou vle, men li pa nesesè. 

Si ou voye yon objeksyon, ou pa oblije vini pale a propo li nan Tribinal.  Otan ke ou poste objeksyon ou  

alekri, atan e ou respekte lòt obligasyon pou yon objeksyon anrèg, Tribinal la ap konsidere li.  

17.  Eske mwen gendwa pale pandan jijman an?? 

Ou-menm oswa avoka ou gendwa mande pèmisyon pale diran dènye jijman pou aprouve a. Pou pale, ou 

dwe deklare objeksyon ou alekri nan yon lèt, ke ou-menm oswa avoka ou ta renmen pale pandan jijman 

an. Ou dwe respekte tout obligasyon ki te eksplike nan Kesyon 14 la. 

Ou pa kapab pale si ou pa respekte egzijans prosedi sa-a. 

SI OU PA FE ANYEN 

18.  Kisa ki pase si mwen pa fè anyen? 

Ou pa oblije fè anyen pou resevwa bènefis dedomajman enjonksyon an.  Si Agreman Propoze a aprouve 

finalman, ou pral oblije respekte desizyon Lòd Final Tribinal la, epi retire reklamasyon yo fason Akò 

Agreman an te eksplike.  

JWENN PLIS RANSÈYMAN 

19.  Kijan pou mwen jwenn plis enfòmasyon? 

 

Notis sa-a se sèlman yon rezime de Agreman Propoze a.  Genyen plis detay sou Agreman Propoze a, Dat 

Efektif, dat limit, ak opsyon ki disponib nan yon dokiman pi long ki rele Akò Agreman.   

Ou kapab wè kopi oswa enprime Akò Agreman an nan Paj Web DHSMV nan 

www.flhsmv.gov/ddl/DPPAInfo.html.  Paj wèb la tou genyen repons kesyon nòmal sou Agreman 

Propoze, ansanm ak lòt enfòmasyon pou ede ou detèmine so ou se Manm Klas la.  Anplis, plizyè nan 

dokiman enpòtan nan prosè a pral poste nan menm paj la. 

PINGA EKRI NI TELEFÒNE JIJ LA OSWA OKENN PÈSÒNEL KONSÈNAN PROSÈ SA-A OU 

BYEN NOTIS LA.  

 
 

Grefye Tribinal 

Steven M. Larimore 
United States District Court 

Southern District of Florida  


